
 
 

News Release 
 
 

ᓄᓇᓕᓐᓂ ᒐᕙᒪᓄᑦ ᑮᓇᐅᔭᐃᑦ ᑐᓂᔭᑦ ᖁᕕᐊᓱᐊᒍᑎᑦᓴᐃᑦ ᓄᓇᕗᑦ 
ᓇᓪᓕᐅᓂᖅᓯᐅᓛᕐᓂᖓᓄᑦ ᐊᕐᕌᒍᓂᒃ ᖁᓕᓂᒃ 

 
ᐃᖃᓗᐃᑦ, ᓄᓇᕗᑦ (ᒫᑦᓯ 11, 2009) - ᐊᕐᕌᒍᐃᑦ ᖁᓕᑦ ᓇᓪᓕᐅᓂᖅᓯᐅᕐᓂᐊᓕᖅᑎᓪᓗᒍ 
ᐊᕕᑦᑐᖅᓯᒪᓂᖓ ᓄᓇᕗᑦ ᖃᓪᓕᓕᖅᑎᓪᓗᒍ, ᖁᐊᓴ ᑯᓱᒐᖅ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᓯᕋᖅᑎᒃᑯᓐᓄᑦ, ᖁᕕᐊᑦᑐᖅ ᐅᖃᐅᓯᖃᕈᓐᓇᕋᒥ $5,000 ᑐᓂᔭᐅᑐᐃᓐᓇᓂᐊᖅᑐᑦ ᐊᑐᓂᑦ 
ᕼᐊᒻᓚᐅᔪᓄᑦ ᓇᓪᓕᐅᓂᖅᓯᐅᕈᑎᖃᕐᓗᑎᒃ ᖁᕕᐊᓱᖃᑎᒌᒍᓐᓇᖁᓪᓗᒋᑦ. 
 

“ᐊᕐᕌᒍᑦ ᖁᓖᑦ ᓈᓯᒪᓕᖅᑐᑦ ᓯᓐᓇᑦᑐᐊᕆᔭᐅᓯᒪᓂᖓ ᓄᑖᒥᒃ ᑭᒃᑯᓕᒫᓄᑦ ᒐᕙᒪᑖᖅᓯᒪᓕᖅᑎᓪᓗᑕ 
ᓄᓇᕗᒻᒥ,” ᐅᖃᖅᓯᒪᔪᖅ ᒥᓂᔅᑕ ᑯᓱᒐᖅ. “ᓄᓇᓕᓐᓂ ᒐᕙᒪᐃᑦ ᐱᒻᒪᕆᐊᓗᒻᒥᒃ ᐃᓚᒋᔭᐅᓯᒪᒻᒪᑕ 
ᓴᖅᑭᖅᑕᐅᕙᓪᓕᐊᓯᒪᓂᖓᓄᑦ ᓄᓇᕗᑦ ᑲᑐᔾᔨᓗᑕᓗ ᖁᕕᐊᓱᖃᑎᒋᒍᒪᒐᑦᑎᒍ ᓄᓇᕗᒻᒥᒃ ᐊᕐᕌᒍᓂᒃ ᖁᓕᓂᒃ 
ᓇᓪᓕᐅᓂᖅᓯᐅᕐᓂᐊᖅᑎᓪᓗᒍ.” 
 

ᑖᓐᓇ ᐊᑕᐅᓯᐊᑐᐃᓐᓇᖅ ᑐᓂᔭᐅᑐᐃᓐᓇᓂᐊᖅᑐᖅ ᐊᑐᐃᓐᓇᐅᔪᖅ ᐊᑐᓂᑦ ᓄᓇᕗᒻᒥ ᕼᐊᒻᓚᐅᔪᓄᑦ 
ᐊᑐᖅᑕᐅᒍᓐᓇᕐᓂᐊᖅᑐᓂ ᖁᕕᐊᓲᑎᖃᕐᓂᕐᒧᑦ ᑐᕌᖓᔪᓄᑦ ᐊᕐᕌᒍᓄᑦ ᖁᓕᒋᐊᙵᖏᓐᓄᑦ ᓄᓇᕗᑦ 
ᐊᕕᑦᑐᖅᓯᒪᓂᐅᓕᖅᑎᓪᓗᒍ. ᒥᓂᔅᑕ ᑯᓱᒐᖅ ᐊᔭᐅᖅᑐᐃᒋᐊᖅᑐᖅ ᕼᐊᒻᓚᐅᔪᓂᒃ ᑐᙵᓱᑦᑎᑦᓯᔨᐅᖁᓪᓗᒋᑦ 
ᖃᓄᐃᓕᐅᖅᑎᑦᓯᕈᓘᔭᕐᓗᑎᒃ ᓄᓇᓕᖏᓐᓄᑦ ᑐᕌᖓᔪᓄᑦ. ᑐᑦᓯᕋᕈᒪᒍᕕᑦ ᑮᓇᐅᔭᓂᒃ, 
ᖃᐅᔨᒋᐊᕐᕕᒋᒍᓐᓇᖅᑕᐃᑦ ᒫᒡᒍᓚ ᑕᐃᓗ ᐅᖄᓚᐅᑎᒃᑯᑦ (867) 645-8109, ᖃᕆᓴᐅᔭᒃᑯᑦ 
mtaylor@gov.nu.ca ᐅᕝᕙᓘᓐᓃᑦ ᓱᒃᑲᔪᒃᑯᑦ (867) 645-8141. 
 

ᐃᐳᕈ 1, 1999 ᐅᓪᓗᖓ ᐊᕕᑦᑐᖅᓯᒪᓂᕗᑦ ᓄᓇᕗᑦ ᐃᓕᓴᕆᔭᐅᓚᐅᖅᑐᖅ ᓴᖅᑭᖅᑕᐅᓂᖓ ᓄᓇᙳᐊᖓᓗ 
ᑲᓇᑕᐅᑉ ᑎᑎᖅᑐᖅᑕᐅᒃᑲᓐᓂᕆᐊᖃᓕᖅᑐᓂ ᑲᓇᑕᒥ ᐱᖓᔪᒋᓕᖅᑐᓂᐅᒃ ᐊᖏᓂᖅᐹᖑᓪᓗᓂᓗ 
ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᖅ. ᓇᓪᓕᐅᓂᖅᓯᐅᕈᑎᖃᕐᓂᖅ ᓄᓇᕗᒻᒥᐅᓄᑦ ᐱᕕᖃᕈᓐᓇᕐᓗᑎᒃ 
ᐃᓱᒪᒋᒋᐊᕐᓗᒍ ᑭᖑᓂᑦᑎᓐᓂ ᑲᔪᓯᑦᓯᐊᕐᓂᐅᓯᒪᔪᑦ ᓯᕗᒧᓪᓗ ᓂᕆᐅᒋᔭᖃᕈᓐᓇᖅᓯᓗᑎᒃ 
ᐃᓅᖃᑎᒌᑦᓯᐊᕐᓂᕐᒥᒃ, ᑲᔪᖏᕐᓇᖅᑐᒥᒃ ᓯᕗᓂᑦᓴᑎᓐᓄᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: ᕼᐊᒻᓚᒃᑯᓐᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᑕᐃᕕᑎ ᔪᐊᓇᓯ     ᒫᒡᒍᓚ ᑕᐃᓗ 
ᐊᑐᐊᒐᓕᕆᔨ/ᑐᓴᕋᑦᓴᓕᕆᔨ   ᐊᐅᓚᑦᓯᔨ, ᓄᓇᓕᓐᓂ ᐊᐅᓚᑕᐅᔪᑦ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ  ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᓄᓇᕗᑦ ᒐᕙᒪᖓ     ᓄᓇᕗᑦ ᒐᕙᒪᖓ 
(867) 975-5374     (867) 645-8109 
djoanasie@gov.nu.ca    mtaylor@gov.nu.ca 
      fax applications to: (867) 645-8141 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2009-08-C 

mailto:mtaylor@gov.nu.ca
mailto:djoanasie@gov.nu.ca

